XUNTA alicia
DE GALICIA j

INFORMACION AOS MEDIOS
Consello da Xunta

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO,
O 13 DE FEBREIRO DE 2014,
BAIXO A PRESIDENCIA DO
SR. D. ALBERTO NUNEZ FEIJOO

DECRETOS

CONSELLERIA DE MEDIO AMBIENTE, TERRITORIO E INFRAESTRUTURAS

= Decreto polo que se determinan os aspectos basicos dos programas autonémicos de
rehabilitacion de vivendas e se dan directrices para o desenvolvemento do Plan
estatal de fomento de alugamento de vivendas, a rehabilitacién edificatoria e a
rexeneracion e renovacién urbanas, 2013-2016, no ambito da Comunidade
Auténoma de Galicia.

= Decreto polo que se aproba o cambio de titularidade dun treito do tramo antigo da
estrada PO-532 desde o p.g.11+300 ao p.q.11+770 a prol do Concello de Ponte
Caldelas.

CONSELLERIA DE CULTURA, EDUCACION E ORDENACION UNIVERSITARIA

= Decreto polo se aproba a oferta de emprego publico correspondente a prazas de
persoal funcionario dos corpos docentes que imparten as ensinanzas reguladas na Lei
organica 2/2006, do 3 de maio, de educaciéon, da Comunidade Auténoma de Galicia
para o ano 2014.

ACORDOS

VICEPRESIDENCIA E CONSELLERIA DE PRESIDENCIA, ADMINISTRACIONS PUBLICAS E
XUSTIZA

= Acordo polo que se aproba o Plan de obxectivos para o ano 2014 da Unidade do
Corpo Nacional de Policia, adscrita & Comunidade Auténoma de Galicia.

CONSELLERIA DE CULTURA, EDUCACION E ORDENACION UNIVERSITARIA

= Acordo polo que se autoriza ao Padroado da Fundaciéon da Cidade da Cultura de
Galicia a resoluciéon por mutuo acordo dos contratos de execuciéon das obras do
Edificio de Novas Tecnoloxias (actualmente denominado Centro de Arte
Internacional), e do Edificio Teatro da Musica, da Cidade da Cultura de Galicia.

CONSELLERIA DO MEDIO RURAL E DO MAR

= Acordo polo que se aproban os prezos de referencia para a aplicacién pola entidade
xestora do Banco de Terras, para o ano 2014.

INFORMES
CONSELLERIA DE MEDIO AMBIENTE, TERRITORIO E INFRAESTRUTURAS
* Informe sobre o Plan estratéxico de rehabilitacion de Galicia 2014-2016.
CONSELLERIA DE ECONOMIA E INDUSTRIA

= Informe sobre as axudas para estadias a investigadores e tecnélogos contratados en
centros tecnoléxicos de Galicia e centros de investigacion alleos ao Sistema
Universitario de Galicia. Convocatoria 2014.

CONSELLERIA DE CULTURA, EDUCACION E ORDENACION UNIVERSITARIA

= |Informe polo que se da conta ao Consello da Xunta da Resolucion da Conselleria de
Cultura, Educacién e Ordenacién Universitaria pola que se acorda a tramitaciéon de
emerxencia do expediente de execucidn das obras de reposiciéon da cuberta con
paneis de tipo “sandwich” e reparacién de danos no CEIP Vinagrande-Deiro de
Vilanova de Arousa (Pontevedra), por un importe total de setenta e tres mil
novecentos noventa e nove euros con trinta e catro céntimos (73.999,34 euros).

= Informe polo que se da conta ao Consello da Xunta da Resolucién da Conselleria de
Cultura, Educacién e Ordenaciéon Universitaria pola que se acorda a tramitacion de
emerxencia do expediente de execucién das obras de reposicidn da cuberta do
pavillon polideportivo e reparaciéon de danos na edificaciéon principal do IES de Foz
(Lugo), por un importe total de vinte e cinco mil seiscentos doce euros con vinte e
tres céntimos (25.612,23 euros).

CONSELLERIA DE SANIDADE

= |Informe sobre a adxudicaciéon do contrato do plan integral de eficacia enerxética do
Complexo Hospitalario Universitario de Ferrol.

CONSELLERIA DE TRABALLO E BENESTAR

» Informe sobre o Plan de inspecciéon de servizos sociais 2014 e avaliacion dos
resultados do Plan de inspeccién de 201 3.

O PLAN ESTRATEXICO DE REHABILITACION DA XUNTA PREVE (0
INVESTIMENTO DE MAIS DE 56 MILLONS DE EUROS ENTRE 2014 E 2016

= O Plan que prepara o IGVS prevé actuacions exclusivamente autonémicas en materia
de rehabilitacion rural, en conxuntos historicos e en vivendas publicas.

= Tamén prevé a continuidade das areas de rehabilitacion integral (ARI), non incluidas
no novo Plan estatal de fomento do alugamento de vivendas, a rehabilitacion
edificatoria e a rexeneracion e renovacion urbanas 2013-2016

= O Goberno autonémico mantera o esforzo no eido da rehabilitacion, que entre 2009 e
2013 sumou un investimento de mais de 74 millons de euros

NOVO DECRETO

= O Consello tamén aprobou un Decreto polo que se regula o novo marco legal das
axudas de rehabilitacion e alugamento

= Regulanse aspectos que quedan fora do Plan estatal tales como a cualificacion de
vivendas de proteccion autonomica ou o procedemento de declaracion de areas de
rehabilitacion.

= Tamén se achegan solucions aos problemas de acceso ao financiamento na
promocion de vivendas protexidas

A Xunta de Galicia continuard apostando decididamente pola rehabilitacién de vivendas
en Galicia, materia en que a Administraciéon autonémica sempre foi pioneira e punteira
en Espana. Desde o ano 2009, o Goberno galego mobilizou mais de 74 milléns de euros
en materia de rehabilitaciéon. O Plan estratéxico de rehabilitacion que prepara o Instituto
Galego da Vivenda e Solo prevé un investimento de 56,3 millons de euros no periodo
2014-2016.

O devandito Plan estratéxico inclie as seguintes linas de actuacion:

Actuacidéns exclusivamente autondmicas:
e Fomento da rehabilitacién en nucleos rurais
* Fomento da rehabilitacién en conxuntos histéricos
* Rehabilitaciéon publica de vivendas
 Reparacién de vivendas de promocidon publica, tanto directamente polo IGVS
como a través de axudas a comunidades de propietarios.

Actuacidéns cofinanciadas co Estado:
* Mantemento do programa de areas de rehabilitacién en Galicia
* Implantacién do Plan estatal de fomento do alugamento de vivendas, a
rehabilitaciéon edificatoria e a rexeneracién e renovacién urbanas 2013-2016.

Rehabilitacién rural

A rehabilitacion de vivendas no medio rural foi unha prioridade para a Xunta de Galicia
desde o momento mesmo da transferencia das competencias en materia de vivendas, xa
gue a primeira convocatoria de axudas tivo lugar en 1985, o mesmo ano das
transferencias. As axudas sempre se mantiveron, coas necesarias adaptaciéns e a
incorporaciéon de axudas novas como as de infravivenda rural ou remate de fachadas.

Desde 2009 destinaronse preto de 19 milléns de euros a axudas de rehabilitacién de
vivendas no medio rural.

Conxuntos histéricos

Outra das prioridades da Xunta de Galicia en materia de rehabilitacién foron as vivendas
e edificios de vivendas localizados nos conxuntos histéricos galegos. Tratase de axudas
propias e exclusivas da Xunta de Galicia, complementarias das que posteriormente se
habilitaron nos sucesivos plans de vivenda para as areas de rehabilitacion.

Estas axudas, que se crearon en 1989, potencian a rehabilitacién de edificios destinados
a vivendas localizados dentro de lugares singulares ou histdrico-artisticos, co obxecto de
evitar a suUa deterioracién e facer das zonas en que se atopan uns espazos mais
favorables a convivencia, evitando ao mesmo tempo a degradacién dos inmobles e
buscando a sta adecuaciéon s melloras de habitabilidade.

Estas axudas, financiadas exclusivamente con fondos propios, destinaron desde 2009
preto de 7,5 millons de euros a subvencidéns para a rehabilitacién de vivendas en
conxuntos histdricos.

Rehabilitacion publica de vivendas

A parte de axudar aos propietarios privados a rehabilitar as stas vivendas, o Instituto
Galego da Vivenda e Solo realiza actuacions directas consistentes na adquisicidon de
vivendas e a sUa rehabilitaciéon, cualificAndoas despois como vivendas de promocion
publica e destindandoas 4s capas mais desfavorecidas da poboacion.

Desde o ano 2009 destinaronse 10,4 milléns de euros a obras de rehabilitacién de
vivendas adquiridas polo IGVS, as que hai que sumar as actuaciéns do Consorcio do
Casco Vello de Vigo, no que o 90 por cento do capital corresponde 4 Xunta de Galicia.

Reparacion de vivendas de promocion publica

A construciéon de vivendas de promocién publica vén sendo outra das prioridades do
IGVS, que posteriormente vende ou aluga as ditas vivendas &s familias con menos
ingresos.

O paso do tempo obriga & execuciéon de obras de rehabilitacion e reparacién das ditas
vivendas, para o que o IGVS dispén de duas linas de actuacién. Por un lado, o IGVS
executa obras directas de rehabilitacién e reparaciéon en vivendas da que é porpietario e
por outra concede axudas de ata o 80 por cento do importe d4s comunidades de
propietarios de vivendas de promocién publica que executan obras de reparacién e
mellora dos seus edificios.

Nesta lina, desde 2009 o IGVS investiu preto de 13 milléns de euros na rehabilitacion e
reparacion de vivendas de promocidon publica, e concedeu preto de 3,5 milléns de euros
de axudas para a rehabilitacién realizada polas comunidades de propietarios.

Areas de rehabilitacién

Galicia foi pioneira coa declaracidon das primeiras areas de rehabilitaciéon que existiron en
Espana e o posterior desenvolvemento dun modelo de actuacién, en colaboracién cos
propietarios, o Ministerio de Fomento e os concellos, que estd a dar excelentes
resultados.

Malia que o novo Plan estatal de fomento do alugamento de vivendas, a rehabilitacion
edificatoria e a rexeneracién e renovaciéon urbanas 2013-2016 non recolle a figura das
areas de rehabilitaciéon, a Xunta aposta polo seu mantemento e potenciacién, polo que
se prevé o mantemento do financiamento autondémico e a inclusién destas nas
actuacioéns que financie o Estado a través do novo plan.

Actualmente Galicia conta con 57 areas de rehabilitacion declaradas en Galicia, das que
56 se atopan nun total de 38 concellos e a outra, correspondente aos Caminos de
Santiago, afectan todo o trazado das sete rutas do Camifio, polo que inclie 107
concellos.

En total son 128 os concellos galegos que se benefician das axudas de areas de
rehabilitacién, xa que alguns do Camino de Santiago dispofen tamén de areas de
rehabilitacién propias.

Desde 2009 a Xunta investiu preto de 22,2 milléns de euros en axudas para a
rehabilitacién de vivendas e obras de urbanizacion e reurbanizacion nas ARl declaradas
en Galicia.

Plan estatal de rehabilitacién

Finalmente, o Plan estratéxico de rehabilitacién prevé a implantacién do Plan estatal de
fomento do alugamento de vivendas, a rehabilitaciéon edificatoria e a rexeneracion e
renovacion urbanas 2013-2016, que conta con catro programas enfocados ao fomento
da rehabilitacion:

e Fomento da rehabilitacién edificatoria

* Fomento da rexeneracién e renovacién urbanas
* Apoio & implantacién do informe dos edificios

* Fomento de cidades sustentables e competitivas

Fomento da rehabilitacion edificatoria. Tratase dun programa destinado a fomentar a
rehabilitacién de edificios residenciais construidos antes de 1981 nos cales polo menos,
o 70 por cento das vivendas sexan destinadas a residencia habitual

Fomento da rexeneracion e renovacion urbanas. Inclie obras de rehabilitacion de
edificios de vivendas, obras de demolicidon e edificacién de novas vivendas e actuacions
no medio urbano.

Apoio a implantacion do informe dos edificios. Ten por obxecto impulsar a implantacién
e xeneralizacion dun informe de avaliacion dos edificios que inclia analises das
condiciéns de accesibilidade, eficiencia enerxética e estado de conservacion.

Fomento de cidades sustentables e competitivas. Prevé o financiamento de actuacidns
como a mellora de barrios, centros e zonas histéricas, renovacién de areas
funcionalmente obsoletas, renovacién de areas para a substitucién de infravivenda,
ecobarrios e zonas turisticas.

NOVO DECRETO

Por outra parte, o Consello da Xunta aprobou o novo decreto que regula o marco legal
das axudas para rehabilitacién e alugamento de vivenda. Con este decreto determinanse
os aspectos béasicos dos programas autondmicos de rehabilitacion de vivendas, como
son os de rehabilitacién rural, rehabilitaciéon en conxuntos histéricos e reparacién de
vivendas de promocién publica, e danse directrices para o desenvolvemento do Plan
estatal de fomento de alugamento de vivendas, a rehabilitacién edificatoria e a
rexeneracion e renovacion urbanas 2013-2016, no ambito da Comunidade Auténoma de
Galicia. Asi mesmo, o decreto regula aspectos relacionados coa vivenda de protecciéon
autondmica (VPA) e articula alternativas para as cooperativas de vivendas protexidas
con dificultades de acceso ao financiamento.

Plan estatal de alugamento e rehabilitacion

O decreto posibilita a implantacién en Galicia do Plan estatal de fomento de aluguer de
vivendas, a rehabilitacién edificatoria e a rexeneracién e renovacion urbanas 2013-2016
no ambito da Comunidade Auténoma de Galicia, mediante a publicacién dunha orde tras
a sinatura do convenio de colaboracién para a implantacion do plan en Galicia. Desta
maneira, a posta en execucion do dito plan serd moito mais rdpida que se fose necesaria
a tramitaciéon dun novo decreto, cuxa tramitacidon se alonga varios meses.

Linas basicas de rehabilitacién

Establécense as linas basicas dos programas de rehabilitacién indicando que seran
actuaciéns protexibles as obras de rehabilitacion que se realicen en vivendas
unifamiliares no medio rural, e en vivendas ou edificios no ambito dunha area de
rehabilitacién declarada conforme o procedemento previsto neste decreto, asi como as
promociéns de vivenda que estean, ou estiveran, acollidas ao réxime de promocién
publica, e as actuacidns de rehabilitacién de caracter illado acollidas ao Plan Estatal de
fomento de alugamento de vivendas, a rehabilitacién edificatoria e a rexeneracién e
renovacion urbanas 2013-2016.

Ademais, facilitase que a convocatoria de axudas se realice por medio dunha orde. As
axudas autondmicas para rehabilitacién continuardn contando con subvenciéns a fondo
perdido, como ata o de agora, pero tamén se prevé a posibilidade de subsidiacién de
préstamos.

Areas de rehabilitacion

Asi mesmo, tamén se regula o procedemento para a declaracién de novas éareas de
rehabilitacién integral (ARI) e o mantemento das xa declaradas. Ata o de agora a
declaracion de areas de rehabilitaciéon estaba regulada no Plan de vivenda, pero o actual
non o fai, polo que a Xunta se ve obrigada a regulalo ante a sda aposta decidida polo
mantemento desta figura, na que Galicia é pioneira desde 1996 e que tan bos
resultados vén dando nos concellos que contan con elas.

As areas de rehabilitaciéon integral declararanse por resolucién da Presidencia do
Instituto Galego da Vivenda e Solo a peticion dos concellos interesados, pero o IGVS
tamén podera declaralas de oficio cando comprendan mais dun concello e motivos de
interese arquitecténico, cultural ou social asi o aconsellen.

Establécese que habera tres clases de areas de rehabilitacion:

» Areas de rehabilitacién integral xerais:
Son as areas de rehabilitacién integral que non pertenzan a ningunha das categorias
consideradas nos puntos seguintes. Neste suposto, o ambito delimitado debera ter
como minimo 50 vivendas.

« Areas de rehabilitacién de conxuntos histéricos:
Son as areas de rehabilitacién integral que comprendan un dmbito que tefa declaracién
de ben de interese cultural e conte cun plan especial de proteccidon. Neste suposto, o
ambito delimitado debera ter como minimo 50 vivendas.

e Areas de rehabilitacion rurais:

Son as éareas de rehabilitacion integral que se declaren en concellos menores de 5.000
habitantes e a sua configuracion sexa predominantemente rural. Neste suposto, o
ambito delimitado debera ter como minimo 20 vivendas.

Cualificacion de VPA

Por outra parte, o decreto establece o procedemento para a declaracién de vivendas de
proteccién autondmica (VPA) que tamén desapareceu do Plan de vivenda. A existencia
de solos residenciais reservados exclusivamente para a construcién de vivendas
protexidas fai que sexa necesario incluir na normativa autonémica a regulacién da sua
declaracién para permitir que os promotores inmobiliarios continien construindo este
tipo de vivendas e evitar que os devanditos solos de reserva queden bloqueados pola
ausencia de normativa.

Cooperativas

As dificultades de acceso ao financiamento por parte de cooperativas de vivendas
constituidas co obxectivo de construir vivendas protexidas estd causando problemas a
estas e aos membros que as compornen, polo que a Xunta regula neste decreto a
posibilidade de que as ditas cooperativas vendan a promocién a promotores
inmobiliarios que si teflan acceso ao financiamento e garantan o remate da construcion.

En caso de acollerse a esta opciéon, os membros da cooperativa seguirian accedendo as

vivendas construidas e as que non fosen cubertas polos cooperativas serian
adxudicadas obrigatoriamente a través do Rexistro de Demandantes de Vivenda.

FONDO EUROPEO DE

Comunicacion da Xunta de Galicia *t * ** DESENVOLVEMENTO REXIONAL
San Caetano, s/n - 15704 Santiago de Compostela N * "Unha maneira de facer Europa”
Tel.: 981 541 238/42/51 - Fax: 981 541 252/41 *t*** FONDO SOCIAL EUROPEO

"0 FSE inviste no teu futuro”

Correo-e: comunlcamon@xunta.es UNION EUROPEA




XUNTA alicia
DE GALICIA j

INFORMACION AOS MEDIOS
Consello da Xunta

A XUNTA DE GALICIA TRANSFIRE A PROL DO CONCELLO DE PONTE
CALDELAS UN TREITO DA ESTRADA PO-532, QUE UNE ESTE MUNICIPIO CON
PONTEVEDRA

= A solicitude do cambio foi solicitada pola Administracion local e inclie o tramo que
vai desde o punto quilométrico 17+ 300 atao 11+ 700

= O Concello de Ponte Caldelas debera asumir todas as actividades de xestion,
mantemento, conservacion e explotacion do treito a partir da formalizacion de
entrega

O Consello da Xunta aprobou na sua reunién de hoxe o cambio de titularidade da
estrada PO-532 “Pontevedra (N-531) — Ponte Caldelas (PO-255), a prol do Concello de
Ponte Caldelas.

A Administracion local solicitou a transferencia de titularidade dun tramo antigo da
estrada PO-532, tramo illado xerado polas actuacions de mellora desa via,
correspondente & travesia antiga de Tourdn que estd urbanizada e acondicionada cunha
lonxitude de 400 metros e que ten o seu inicio no p.q.11+300 e o seu remate no
p.q.11+770.

Ao abeiro das previsiéns legais, a Area de Planificaciéon e Programacion, dependente da
Axencia Galega de Infraestruturas, emite informe favorable sobre o cambio de
titularidade deste treito.

A sua entrega formalizarase, no prazo de dous meses tras a sUa publicacién no Diario
Oficial de Galicia (DOG), e o Concello de Ponte Caldelas converterase no responsable de
todas as actividades de xestion, mantemento, conservacién e explotacién da via; asi
como do exercicio das funciéns de disciplina viaria e calquera outra.

Cambio de titularidade das estradas de Galicia

Os cambios de titularidade das estradas estan regulados pola Lei de estradas de Galicia
e deben ser aprobados por un decreto de Xunta, por proposta da conselleria competente
en materia de estradas. A Axencia Galega de Infraestruturas (AXI) é a encargada de
avaliar o cambio de titularidade.

Ademais, o artigo 4 da Lei 4/1994, do 14 de setembro, de estradas de Galicia, alega
que as entidades locais, dentro das slas competencias, aprobaran a relaciéon de estradas

da sua titularidade.

Cumprindo o exposto, o treito da PO-532 debera incorporarse ao Plan de estradas do
Concello de Ponte Caldelas.

O CONSELLO DA XUNTA DA LUZ VERDE A OFERTA PUBLICA DE EMPREGO DE
117 PRAZAS PARA PERSOAL DOCENTE DE ENSINO SECUNDARIO

= A Conselleria de Cultura, Educacion e Ordenacion Universitaria convoca o maximo
numero de prazas permitido pola taxa de reposicion do 10 %, e engade 24 prazas
mais de promocion interna
O Consello da Xunta deu hoxe luz verde & oferta publica de emprego de 117 prazas
para persoal docente de ensino secundario. Desta forma, neste ano 2014 a Conselleria
de Cultura, Educacién e Ordenacidon Universitaria convoca o maximo numero de prazas
permitido pola taxa de reposicién do 10 %, e engade 24 prazas mais de promociéon
interna. Neste sentido cémpre lembrar que este limite, establecido pola Lei de
Orzamentos Xerais do Estado é aplicable aos postos de quenda libre.

Do total das prazas que se van convocar 93 seran de quenda libre e outras 24 de
promocién interna. Por especialidades, en quenda libre convocaranse 24 prazas para a
especialidade de Xeografia e Historia, e 24 para Matematicas. Ademais haberd 20
prazas para Bioloxia e Xeoloxia, 15 para Inglés e 10 para Administracién de Empresas.

Por outra banda na quenda de promocién interna as 24 prazas dividense en 6 para

Xeografia e Historia; 6 para Matematicas; 5 para Bioloxia e Xeoloxia; 4 para Inglés e 3
para Administraciéon de Empresas.

A POLICIA AUTONOMICA REFORZA A APOSTA POLA ESPECIALIZACION E A
COMPETENCIA PROFESIONAL NO SEU PLAN DE TRABALLO PARA ESTE ANO

= Alfonso Rueda presentou hoxe ante o Consello da Xunta o Plan de obxectivos da
Policia Autonémica para 2014

O vicepresidente, Alfonso Rueda, presentou esta mana no Consello da Xunta un informe
sobre o Plan de obxectivos 2014 da Policia Autondmica galega, que este ano reforzara a
slla aposta pola formacién especializada e a mellora da competencia profesional dos
seus efectivos. A Unidade establece como obxectivo xeral un incremento medio do dez
por cento na efectividade do traballo en todas as areas en relacién co pasado 2013, que
é 0 ano en que se acadaron os mellores resultados.

Do mesmo xeito, a Autondmica tamén ten prevista a reestruturaciéon de determinados
grupos e a creaciéon doutros novos, que permitan un desempeno funcional mais amplo e
eficiente e melloren o servizo prestado a cidadania; e seguird ampliando a colaboracidén
cos distintos departamentos da Xunta e con outras forzas e corpos de seguridade.

Asi, incrementaranse os traballos de investigacién en colaboracién coas consellerias de
Medio Ambiente -talleres, puntos de vertedura incontrolada, residuos, despezamentos
de vehiculos, vertedoiros, etc.-; do Medio Rural e do Mar -feiras e mercados de gando,
residuos, benestar animal, transporte de perecedoiros, loita contra o furtivismo e
marisqueo ilegal, etc.-; de Cultura -mantemento e vixilancia do patrimonio histérico e
informes sobre BIC-, ou a APLU -urbanismo, proteccién de costas, control de solo
rdstico, etc.

Especial importancia ten a colaboracién da Policia Autondmica no Plan de loita contra
incendios forestais de Galicia (PLADIGA), con patrullas especiais de vixilancia en zonas
forestais, control de queimas, talas, plantaciéns, pastos en zonas afectadas polos
lumes, caza irregular e seguimento de zonas queimadas, asi como a investigacién de
incendios, mediante inspecciéns oculares, captacién de informaciéon e colaboracién e
coordinaciéon cos distritos forestais e de servizos contra incendios.

Outra das areas destacadas serd a relativa aos menores e familia, onde os axentes
autondmicos colaboraran na localizaciéon e reintegro de menores fugados, no control da
venda de alcohol e estupefacientes a menores, na prevenciéon do acoso escolar ou no
emprego de menores para mendicidade. Ademais, continuarase coas tarefas de
formacién e preparacion en violencia de xénero que permitan desenvolver cun alto grao
de eficacia o labor policial na loita contra esta lacra.

Reforzo de servizos

Segundo se destaca no informe, no cumprimento destes obxectivos xogaran un papel
fundamental os 47 novos axentes da UPA, que se incorporaron a mediados do ano
pasado despois de que o Ministerio de Interior cubrira mais prazas na UPA. Coa chegada
destes novos axentes, a Unidade acadou entén o seu teito maximo de efectivos, con
470 axentes, e puido reforzar determinados servizos como a loita contra os lumes
forestais, ou comezar a posta en marcha de grupos de actuacién contra a violencia

sexista.

A XUNTA AUTORIZA A RESOLUCION, POR MUTUO ACORDO, DOS
CONTRATOS DE CONSTRUCION DO TEATRO DA MUSICA E DO CENTRO DE
ARTE INTERNACIONAL DO GAIAS

= O Goberno galego, que ainda negociaré o pagamento dos gastos incorridos a favor
das construtoras, non tera que aboar as indemnizacions polo beneficio industrial

» As empresas implicadas teran ata o 371 de decembro deste ano para presentar e
acometer no lugar -dentro da modalidade de dereito de superficie- un proxecto
arquitectonico baixo a sta responsabilidade e explotacion

A Xunta de Galicia aprobou no seu Consello de Goberno semanal a autorizacién da
resolucién de contrato, por mutuo acordo, da construcién do Teatro da Musica e do
Centro de Arte Internacional, na Cidade da Cultura. Con esta negociacién, avalada por
un amplo acordo parlamentario, o Goberno galego non terd que afrontar o pago de
indemnizaciéns 4s empresas adxudicatarias. Ademais, no prazo de dous meses desde a
sinatura da resolucién, negociarase entre as partes a cifra que se abonard as tres
sociedades involucradas, en concepto de gastos incorridos que sexan debidamente
xustificados.

As empresas afectadas, que renuncian ao beneficio industrial que lles correspondia,
aceptaron a cambio unha opcién de dereito de superficie, que poderan executar antes
do 31 de decembro préximo. O devandito dereito concédelles a opcién de desenar,
construir e explotar un edificio ou “carpa pétrea” no lugar dos anteriormente
proxectados, que debera suxeitarse aos obxectivos culturais e ao Plan Estratéxico do
Gaias. De feito, o proxecto arquitecténico teria que ser autorizado pola Xunta. A
infraestrutura, de diferentes acabados poderia ser levantada e explotada —sempre por
conta e risco dos contratistas- para eventos e actividades de caracter cultural, ainda que
admitiria usos comerciais complementarios (cafeteria, tenda ou similares) vinculados ao
seu uso cultural.

No caso de que as empresas interesadas optasen pola construcién e explotaciéon da
mencionada edificacién, a dita iniciativa permitiria a finalizacién do deseno volumétrico
proxectado por Peter Eisenman. Nesa hipétese os construtores terian que presentar un
plan de negocio e investimentos e un sistema de explotacién, sobre a premisa de que a
duraciéon do outorgado dereito de superficie quedaria limitado a un maximo de 35 anos,
gue serian menos, en funcién dos retornos previstos no plan de explotacién. E para o
suposto de que, unha vez construida a devandita infraestrutura, a Xunta decidise utilizar
parte da sua superficie, esta previsto reservar o seu uso publico unha serie de dias ao
ano.

No suposto de que as construtoras non presentasen as suas propostas antes do 31 de
decembro, decaeria o seu dereito de superficie pero manteriase a sla renuncia ao
beneficio industrial.

A XUNTA MANTERA OS PREZOS DE REFERENCIA DO BANCO DE TERRAS AO
LONGO DE 2014 PARA FAVORECER O CRECEMENTO DAS EXPLOTACIONS

= O Consello aprobou hoxe un acordo da Conselleria do Medio Rural e do Mar polo que
se establecen os prezos que serviran de referencia para as transaccions do Banco de
Terras de Galicia para este ano

A Xunta manterd os prezos de referencia do Banco de Terras de Galicia ao longo de
2014 para facilitar a mobilidade da terra e asi favorecer o crecemento das explotacidns.
O obxectivo, dentro do contexto actual de crise econémica, é facilitar o acceso as
parcelas a agricultores e gandeiros para que poidan redimensionar as suas explotaciéns
e, ao tempo, abaratar custos.

O Consello da Xunta aprobou hoxe os prezos que servirdn de referencia para as
transaccions do Banco de Terras de Galicia para o ano 2014. Deste xeito, o prezo
minimo anual por parcela mantense en 20 euros e, para o caso de agrupacion ou lote de
parcelas, en 40 euros.

Os prezos tipo de referencia e/ou garantia para a cesiéon de predios rdsticos do Banco de

Terras de Galicia en réxime de arrendamento ou concesién estaran disponibles na paxina
web da Conselleria do Medio Rural e do Mar.

FONDO EUROPEO DE

Comunicacion da Xunta de Galicia *t * % DESENVOLVEMENTO REXIONAL
San Caetano, s/n - 15704 Santiago de Compostela N * "Unha maneira de facer Europa”
Tel.: 981 541 238/42/51 - Fax: 981 541 252/41 *t*** FONDO SOCIAL EUROPEO

Correo-e: comunicacion@xunta.es "QEREnistemo T iior
’ ' UNION EUROPEA




28 XUNTA alicia
% ¢ DE GALICIA 4

INFORMACION AOS MEDIOS

Consello da Xunta

A XUNTA DESTINA UN MILLON DE EUROS A FORMACION DOS
INVESTIGADORES GALEGOS EN CENTROS DE REFERENCIA EXTERIOR

* As axudas de promocion da mobilidade de investigadores e tecndélogos beneficiaran
mais dun centenar de cientificos e tecnélogos galegos

» O programa aposta polo talento dos investigadores galegos favorecendo a sua
mobilidade e mellorando o Sistema galego de I+ D +i

= As bolsas comprenden unha primeira asignacion para a viaxe e o seguro e unha
contia mensual que depende da distancia do lugar de destino e que se incrementa en
ata 200 euros con respecto a anterior convocatoria

A Xunta de Galicia, na sUa aposta pola formaciéon dos investigadores galegos, destina
un millén de euros as bolsas para estadias de investigadores e tecndélogos galegos en
centros de referencia exterior co obxectivo de impulsar a sia formacién. Deste xeito, o
Goberno galego beneficiara mais dun cento de profesionais de centros tecnoléxicos e de
investigacién non universitarios con sede en Galicia.

A través deste programa, a Conselleria de Economia e Industria aposta polo talento dos
investigadores galegos, impulsando a sua mobilidade e incrementando as suas
capacidades e competencias e o seu nivel de relaciéns no eido internacional, aspectos
fundamentais para mellorar a competitividade do Sistema de |+ D +i de Galicia e, polo
tanto, do noso tecido empresarial. Asi mesmo, favorécese a aprendizaxe de novas
técnicas no seo dos grupos de destino.

As bolsas, cuxo prazo de presentacion de solicitudes serd dun mes a partir da
publicacién da convocatoria no Diario Oficial de Galicia, cubrirdn estadias realizadas ao
longo de todo este ano, cunha duracién de entre un e seis meses. Neste sentido,
cémpre salientar como principal novidade o incremento das contias individuais por
bolsa, nas que se aumenta ata 200 euros a asignacién mensual para gastos durante a
estadia.

Os ditos gastos cobren os custos de desprazamento e seguros, asi como unha
asignacion mensual bruta que dependera do lugar de destino. Esta sera dun maximo de
1.400 euros se a incorporaciéon se produce en Espafia, Portugal ou Andorra. Para o resto
de paises de Europa e outros continentes a dotacién para gastos oscilara entre os 1.700
e os 2.000 euros ao mes, dependendo da distancia.

Mediante estas bolsas os beneficiarios poderdan actualizar conecementos e aprender
novas técnicas de investigacion, asi como completar a sua formacién, mediante a suUa
incorporaciéon temporal a centros conecemento de referencia no exterior,
preferentemente no estranxeiro.

Estas axudas enmarcanse no Programa de apoio ao talento da Axencia Galega de
Innovacién que, entre outras medidas, prevé tamén o soporte & incorporacién no
Sistema galego de |+D+I de investigadores cunha traxectoria cientifica excelente,
avalada pola consecuciéon de resultados relevantes no seu ambito e a captaciéon de
financiamento europeo.

A CONSELLERIA DE CULTURA E EDUCACION DESTINA 100.000 EUROS AS
OBRAS PARA REPARAR COA MAXIMA CELERIDADE OS DANOS CAUSADOS
POLO TEMPORAL NO CEIP VINAGRANDE-DEIRO E NO IES DE FOZ

= A rapida actuacion do departamento educativo da Xunta permitiu que o alumnado do
CEIP fose xa redistribuido en 2 centros educativos da zona, co fin de que a
normalidade da sua actividade escolar non se vise afectada

= No caso do IES de Foz, no que esta previsto comezar hoxe mesmo as obras de
reparacion, puidose retomar a actividade lectiva 2 dias despois do temporal

A Conselleria de Cultura, Educaciéon e Ordenaciéon Universitaria traballa xa na reparacion
da cuberta do CEIP Vinagrande-Deiro, en Vilanova de Arousa, e do pavillén do IES de
Foz, destinando 100.000 euros a estas obras. O Consello da Xunta analizou hoxe o
informe de actuaciéns de emerxencia realizadas pola Conselleria nestes centros.

No caso do CEIP Vinagrande-Deiro, a sua principal cubriciéon perdeu boa parte das suas
placas de fibrocemento por mor do temporal do pasado 5 de febreiro. A obra final
consistirdA na reposicion da cuberta con paneis de tipo ‘sandwich’, asi como na
reparacion dos danos causados no interior do CEIP pola entrada da auga. O orzamento
destinado a este centro ascende a 74.000 euros

No IES de Foz o temporal da noite do 3 de febreiro causou importantes danos na
cuberta do pavillén e, de forma colateral, no conxunto do complexo educativo, o que
estd a provocar entrada de auga no interior e unha deterioracién das instalaciéons, malia
gue a seguridade do alumnado e persoal esta asegurada. As obras de reparacién, que
esta previsto que comecen hoxe mesmo, supord nun investimento de mais de preto de
26.000 euros.

CEIP Vinagrande-Deiro

A Conselleria actuou coa maxima celeridade diante de ambos os incidentes. De feito o
dia 5 a Unidade Técnica da Xefatura Territorial da Conselleria en Pontevedra emitiu un
informe, conforme xa se comezaban a tomar as medidas necesarias para retirar os
restos da cuberta arrincada en Vilanova de Arousa, e para executar as obras oportunas
de reparaciéon, co fin de que o alumnado poida volver canto antes as clases no seu
propio centro. Este mesmo luns, 10 de febreiro, os estudantes comezaron a suUa
actividade escolar noutros dous centros da zona — xa que non era posible acollelos a
todos no mesmo, por cuestidéns de espazo-, ata que as reparacions estean rematadas.

A rapida actuaciéon do departamento educativo da Xunta permitird que as clases se

retomen no centro no menor tempo posible, garantindo a seguridade do alumnado e a
sua escolarizacion en todo momento.

IES de Foz

No caso do IES de Foz, o alumnado puido volver as clases xa o 6 de febreiro, despois de
que se realizaran os traballos oportunos para garantir a seguridade do alumnado e
persoal do centro. Dando mostra da rapida resposta da Conselleria, o dia 4 de febreiro
elaborouse o informe de danos, no que se explicaba que se desprenderan uns 125
metros cadrados da cuberta do pavillén polideportivo do IES de Foz, elaborada con
armazéns e correas de prefabricados de formigén e un acabado en panel ‘sandwich’. Os
entullos que sairon despedidos ocasionaron, ademais, danos colaterais na cuberta do
edificio de Hostalaria e fiestras que provocaron, pola sla vez, danos no interior do
edificio.

O SERGAS ADXUDICA A CONTRATACION DA SUBMINISTRACION ENERXETICA
E O MANTEMENTO E CONSERVACION DE EDIFICIOS, INSTALACIONS E
EQUIPAMENTOS DOS HOSPITAIS ARQUITECTO MARCIDE E NAVAL DE
FERROL, POR UN IMPORTE DE 21,8 MILLONS DE EUROS

= O prazo de execucion é de 8 anos e o adxudicatario é a UTE formada por Ferrovial
Servizos e Endesa Enerxia

= O aforro estimado con esta adxudicacion superara os 2,6 millons de euros

» Ademais, conseguirase evitar as emisions de gases de efecto invernadoiro de mais de
4.200 toneladas, o que representa unha diminucion de mais do 35 % con respecto &
situacion actual

O Servizo Galego de Saude adxudicou, por un importe de 21.876.459 euros, o que
representa unha baixa de 5,39 % con respecto ao importe de licitacién, a
subministracién enerxética prestacional e o servizo de mantemento e conservacién de
edificios, instalaciéns e equipamentos no Hospital Arquitecto Marcide e no Hospital
Naval da Xerencia de Xestién Integrada de Ferrol. O prazo de execucién é de 8 anos, €
o adxudicatario é a unién temporal de empresas formada por Ferrovial Servizos e Endesa
Enerxia.

O departamento que dirixe Rocio Mosquera promove, con esta iniciativa, medidas de
aforro mediante a eficiencia enerxética nos centros hospitalarios Arquitecto Marcide e
Naval de Ferrol, integrando nun unico contrato a xestién da subministraciéon enerxética
prestacional e o servizo de mantemento, de xeito que se poidan afrontar as actuacidns
de mellora e renovaciéon das instalaciéons que sexan necesarias para garantir un aforro
enerxético

Aforro superior aos 2,6 millons

A Administraciéon sanitaria galega estd a trocar o modelo tradicional de subministracién
de enerxia eléctrica e combustibles a outro modelo prestacional con requirimentos de
calidade térmica ambiental, de iluminacién, e de calidade do aire interior. Deste xeito, o
adxudicatario debera garantir actuacidons de mellora nas instalaciéns e responsabilizarse
do seu mantemento, co obxecto de acadar un aforro enerxético minimo dun 20 %.

Con esta adxudicacion da area de Ferrol, o aforro econémico para o presente ano, con
respecto aos custos actuais, estimase en mais de 320.000 euros, e para os oito anos
de duracién do contrato o dito aforro sera superior aos 2,6 milléns, o que supdén unha
cantidade aforrada de mais do 10 % dos custos actuais. Contriblese asi, &
sustentabilidade do sistema sanitario publico galego, reducindo os custos da
subministracién enerxética, 4 vez que se promove 0 respecto ao ambiente mediante
actuacions de eficiencia na xestidn enerxética e se garante o confort e a habitabilidade

das instalaciéns sanitarias aos usuarios e profesionais.

Investimentos adicionais por valor de 2,6 millons

O adxudicatario do contrato realizard unha serie de investimentos adicionais entre os
que hai que sinalar a renovacién actual da iluminacién interior nos dous hospitais; a
renovacion total do sistema de caldeiras tamén nos dous centros; a implantacién de
duas caldeiras de biomasa no Hospital Naval, a renovaciéon total do sistema de
producién de frio para climatizaciéon, e a implantacién dun sistema de monitorizacion
enerxética integral. O importe destes investimentos é superior aos 2,6 milléns de euros.

Debido a mellora da eficiencia enerxética e ao emprego de biomasa para uso térmico,
conseguirase evitar as emisions de gases de efecto invernadoiro de mais de 4.200

toneladas, que representa unha diminucién de mais do 35 % con respecto & situaciéon
actual.

O consumo de biomasa para fins térmicos no Hospital Naval estimase en 1.500

toneladas anuais, que potencialmente levard asociada a xeracion de 13 postos de
traballo, directos e indirectos, asi como a limpeza de mais de 800 hectareas de monte.

Consello da Xunta

BENESTAR PREVE REALIZAR MAIS DE 2.300 INSPECCIONS EN SERVIZOS
SOCIAIS DURANTE O ANO 2014, UN 48,5 % MAIS QUE EN 2013

= O ano pasado fixéronse preto de 1.600 visitas, entre as que destacan 175
inspeccions domiciliarias sobre libranzas vinculadas a servizos de axuda no fogar, 81
a beneficiarios da renda de insercion social e as visitas a entidades titulares de
instalacions de atencion a persoas con discapacidade

= Como novidades, en 2014 prevese un reforzo no sequimento do programa de apoio a
mobilidade persoal, na supervision do destino das axudas e subvencions concedidas a
entidades de iniciativa social e na axuda no fogar

A Conselleria de Traballo e Benestar, a través da Inspeccién de Servizos Sociais, prevé
realizar en 2014 mais de 2.300 visitas a entidades, centros e programas que
desenvolven o seu traballo nesta area, un 48,5 % mais que en 2013. O principal
obxectivo destes controis é velar polos dereitos das persoas usuarias destes servizos e
programas.

O Consello da Xunta deu hoxe o visto e prace ao Plan de inspeccién para 2014, e
analizou os resultados das actuacions levadas a cabo neste sentido durante 2013.

Este ano garantirase a inspeccién de preto de 400 instalaciéns na area de maiores, de
discapacidade e dependencia, o que supén o 70 % do total; e o 100 % dos centros de
menores. Do mesmo xeito, incidirase no seguimento das actividades doutros centros e
programas como os puntos de encontro familiar (visitaranse os 7 existentes) e as
entidades colaboradoras no programa de adopcién internacional (ECAIS).

Asi mesmo, proseguirase coa fiscalizaciéon dos contratos e convenios realizados pola
Conselleria de Traballo e Benestar con entidades privadas e reforzarase a supervision do
destino das axudas e subvenciéns concedidas as persoas en situacidon de dependencia e
en risco de exclusiéon social.

Neste senso, como novidade, proseguirase coa fiscalizacién dos contratos e convenios
realizados pola Conselleria de Traballo e Benestar con entidades privadas e reforzarase a
supervision do destino das axudas e subvenciéns concedidas as persoas en situaciéon de
dependencia e en risco de exclusién social.

Ademais, neste 2014 reforzarase o asesoramento e inspeccion dos servizos
comunitarios no que se refire & aplicacién do decreto que regula os servizos sociais
comunitarios e o seu financiamento e o que define a carteira de servizos sociais para a
promocién da autonomia persoal e a atencién as persoas en situaciéon de dependencia e

determinarase o sistema de participacién das persoas usuarias no financiamento do seu

custo.

O dito asesoramento ten como obxectivo garantir unha regulacién conforme a legalidade
vixente do programa de axuda no fogar, tratando asi de evitar regulaciéns ou
interpretaciéns normativas dispares que produzan un tratamento diferenciado das
persoas usuarias con dependencia, que reciben o servizo a través dos respectivos
concellos.

Asi mesmo, realizaranse visitas de inspeccién ao programa de apoio & mobilidade
persoal (065), no que se comprobara o grao de cumprimento da normativa de aplicacién
das empresas adxudicatarias do servizo.

Cémpre salientar que os servizos de inspeccidon tramitan a totalidade de denuncias e
queixas recibidas para dar resposta a todas as persoas interesadas.

Balance 2013

Doutra banda, o Consello da Xunta cofieceu hoxe tamén o balance do Plan de
inspeccidn de servizos sociais do ano pasado, no que se fixeron preto de 1.600 visitas a
entidades, centros e programas. Entre elas destacan 175 inspecciéns domiciliarias sobre
libranzas vinculadas a servizos de axuda no fogar, 81 inspecciéns a beneficiarios da
RISGA ou cinco visitas a entidades que atenden a persoas con discapacidade.

Ademais, actualizaronse e amplidronse os contidos da web da asesoria virtual de
entidades prestadoras de servizos sociais. Nesta web rexistraronse un total de 31.212
accesos (un 40 % mais que no ano 2012) e descargdronse un total de 25.318
documentos.

Tamén se implementaron novas utilidades e contidos na aplicacién do Rexistro unificado
de entidades prestadoras de servizos sociais (RUEPSS). Rexistraronse 412 servizos de
promociéon da autonomia persoal. A aplicacién recibiu 78.698 visitas e descargaronse
248 xustificantes da inscricién.

En canto & formaciéon, no segundo semestre do ano realizouse a terceira edicién do
Curso de capacitacion para o desempeno da funcién de de inspeccién de servizos
sociais, con 39 asistentes e 120 horas de duracidon. As enquisas de satisfaccion
realizadas aos participantes avalidrono con 4,3 puntos sobre 5.

